
Shri Svaminarayana Stotram

శ్రీస్వామినారాయణస్తోత్రమ్ 

ఊర్ధ్వ  తథాధో నహి యస్య మానం తస్మిన్ మహోధామని రాజమానమ్ ।
ముక్తవ్రజానామధిరాజమానం  శ్రీస్వామినారాయణమానమామి  ॥ ౧॥
బ్రహ్మాణ్డసన్దోహవిభాసికాన్తిం    నైకాత్మకల్యాణనిగూఢకాన్తిమ్  ।
మనుష్యరూపార్పితదివ్యశాన్తిం శ్రీస్వామినారాయణమానమామి  ॥౨॥
మనుష్యరూపం ప్రతిమాస్వరూపం  తథాక్షరే ధామని దివ్యరూపమ్ ।
యస్యాస్త్యభిన్నం కమనీయరూపం శ్రీస్వామినారాయణమానమామి  ॥ ౩॥
దివ్యామ్బరాభూషణభూషితాఙ్గం  దివ్యాద్వితీయాకృతిమఞ్జులాఙ్గమ్   ।
దివ్యత్వసమ్పాదకసఙ్గిసఙ్గం   శ్రీస్వామినారాయణమానమామి  ॥ ౪॥
స్వస్వామినారాయణనామమన్త్రం  స్వయం దిశన్తం భవపారయన్త్రమ్  ।
ప్రౌఢప్రతాపాశ్రితలోకతన్త్రం     శ్రీస్వామినారాయణమానమామి  ॥ ౫॥
యోగాద్వినా కారితసత్సమాధిం సద్భక్తసఙ్ఘాతవినాశితాధిమ్  ।
సమ్ప్రాపయన్తం తమనాద్యుపాధిం శ్రీస్వామినారాయణమానమామి  ॥౬॥
సర్వావతారాన్ ప్రవిలాపయన్తం  సర్వావతారిత్వమహో ధరన్తమ్ ।
స్వరాడితి స్వాన్ పరిదర్శయన్తం శ్రీస్వామినారాయణమానమామి  ॥ ౭॥
మాయే శబ్రహ్మాక్షరసఙ్ఘబీజం   యేఽనాదిముక్తా అపి తేషు బీజమ్ ।
తం సర్వదాత్యన్తికముక్తిబీజం శ్రీస్వామినారాయణమానమామి  ॥౮॥
ప్రత్యక్ష  ఏవాస్మి సదేతి భానం దత్వా స్వకేభ్యో నిజమూర్తిదానమ్ ।
యావద్రవీన్దూ  ప్రకటప్రమాణం   శ్రీస్వామినారాయణమానమామి  ॥౯॥
ఇతి శ్రీస్వామినారాయణ  గాదీ-ఆద్యాచార్యప్రవర
శ్రీముక్తజీవనస్వామిబాపావిరచితం  శ్రీస్వామినారాయణస్తోత్రం   సమ్పూర్ణమ్  ।

